
As causas xudiciais seguidas pola xurisdiccion
militar: unha fonte para o estudio da represion

Eliseo Fernandez Fernandez

Na Galiza a guerra civil non existiu como tal, senén que ficou
reducida a un golpe de estado, alongado nalgunhas zonas até finais
de xulio de 1936 pola resistencia popular. E por elo que a documen-
tacion xudicial militar acada unha gran importancia, xa que
abrangue informacién sobre boa parte das accions represivas que o
novo réxime dictatorial aplicou sobre a poboacién.

Ainda que a documentacion obrante nas causas xudicias
seguidas pola xurisdiccion militar é unha fonte moi utilizada
nalgins dos ultimos traballos publicados sobre a represién na
Galiza, ainda existe pouca informacién sobre o conxunto deste
fondo documental e a sta utilidade cara a recuperacién da nosa
memoria histérica.

Neste traballo desexo abordar unha informacién inicial e
urxente sobre o conxunto dos fondos das causas xudiciais seguidas
nos anos da guerra civil no territorio galego. Un traballo que
pretende achegar ao publico esta documentacion e aspira a infor-
marlle da posibilidade de acceso ao fondo, asi como algunha infor-
macién da documentacién que pode atopar nel. Un traballo mdis
pormenorizado do fondo de arquivo deberia corresponder 4s insti-
tucions que tefien encomendada a stia conservacién, que ademais
de poder traballar con facilidade o fondo documental, tefien a
obriga legal de facilitar o acceso 4 documentacién e de contribuir &
difusién da mesma.

Orixe do fondo documental

A xurisdiccién militar tifia os seus propios tribunais que, xa
nos tempos anteriores a guerra civil, xulgaban os delitos cometidos
por militares, contra militares, contra instalaciéns militares, ou
aqueles que os xuices consideraban como incluidos na sta xuris-
diccién. Na Galiza de 1936 funcionaba unha xurisdiccién de
marifia, que tifia o seu xulgado en Ferrol, e unha xurisdiccién de
terra, que tifia xulgados militares en A Corufia, Ferrol, Santiago,
Lugo, Ourense, Pontevedra e Vigo.

A partir de 1936 a xurisdiccion militar extendeu o seu campo
de accién ao tempo que a a xurisdiccién ordinaria veia moi
mermadas as stias competencias coa apariciéon do novo réxime
froito do golpe militar. A amplitude das causas levadas pola xuris-
diccién militar fixo que abranguera tamén as tentativas da oposi-
cién ao réxime de artellar estructuras sindicais, politicas ou guerri-
lleiras. Como exemplo da abusiva extension da xurisdiccion militar
hai que sinalar a importante causa instruida na xurisdiccion de
marifia contra os traballadores militarizados do Consejo Ordenador
de Construcciones Navales Militares (hoxe IZAR), pola “folga do
aceite” de 1946. Ainda asi, pode atoparse algunha documentaciéon
complementaria & documentacioén xudicial militar nos arquivos de
xulgados, audiencias provinciais (conservados nos Arquivos
Histéricos Provinciais e, no seu caso, no Arquivo do Reino de
Galicia), ou Tribunal Supremo.

A xurisdiccién de marifia xulgaba todolos delitos cometidos
sobre forzas de marifia, incluida a civil, as relativas ao persoal da
Armada e instalacions militares da mesma. A partir do 18 de xulio
a stia actividade centrouse, por exemplo, nos consellos de guerra
contra o persoal da Armada que se mantivo fiel ao goberno da
Republica, contra os civis que atacaron ou defenderon instalaciéns
e buques da marifia, contra os inscriptos de marifia que non se
presentaron nos seus chamamentos correspondentes, os deser-
tores, e contra as persoas implicadas nas abundantes fuxidas por
mar nos anos da guerra.

Canto 4 xurisdiccion de terra, cumpre sinalar que non se atopan
causas contra desertores do exército de terra, polo que supofiemos
que estas causas se levarian adiante noutra instancia xudicial. As
causas de terra forman parte do conxunto documental integrado por
todolos xulgados militares da 8" Regién Militar, que abranguia
tamén as antigas rexions de Asturias, Ledn, Castilla-La Vieja, Pais
Vasco e Navarra. Era a autoridade da 8 Region a que sinalaba aos
xuices militares dos diferentes xulgados os niimeros correlativos das
causas (por exemplo Causa Ntmero 234 - Ano de 1936 - Xulgado de
Ferrol - Xurisdiccion de Terra, & que poderia seguir a causa 235 - Ano
de 1936 - Xulgado de Ledn - Xurisdiccion de Terra). Polo tanto, non
se pode falar de valeiros na numeracion correlativa e polo tanto
desaparicion dalgunha causa, sen ter en conta o conxunto do fondo
documental (tarefa esta que seria altamente complicada).

Cumpre sinalar tamén, que ademais das propias causas, exis-
tian as chamadas “Diligencias Previas”, que eran informaciéns
practicadas polos xulgados en averigiiacion de feitos que poderian
constituir delitos da sta xurisdicciéon e que, se non orixinaban a
formacion dunha causa, quedaron arquivados baixo ese epigrafe.

Situacion do Fondo do Tribunal Militar Territorial IV

O fondo documental das causas xudiciais mantén a sta clasifi-
cacion orixinaria, en atencién ao xulgado de procedencia, ainda
que a ubicacién de cada unha das series documentais integrantes
no Fondo non se corresponde coas localidades nas que estaban
establecidos os diferentes xulgados. Asi, podemos facer un
pequeno cadro resumo da distribucion das diferentes series:

Ferrol Marifia Arquivo da Zona Maritima do Cantabrico - Ferrol
A Corufia Terra Arquivo da Zona Maritima do Cantabrico - Ferrol
Santiago Terra Tribunal Militar Territorial IV - A Corufa

Ferrol Terra Tribunal Militar Territorial IV - A Corufia

Lugo Terra Delegacién de Defensa en Lugo

Ourense Terra Archivo Regional del Noroeste - Ferrol
Pontevedra  Terra Archivo Regional del Noroeste - Ferrol

Vigo Terra Archivo Regional del Noroeste - Ferrol

A custodia de toda a documentacion corresponde ao Tribunal
Militar Territorial IV, que € a instancia & que hai que dirixir as solici-
tudes de consulta e a quen corresponde autorizalas. Convén precisar
que esta documentacién xudicial ainda ten certo volume de consultas
administrativas, xa que é unha fonte que permite acreditar as indem-
nizacions orixinadas pola estancia na cadea nos anos da dictadura
franquista ou as pensions orixinadas pola morte violenta de fami-
liares. Por este motivo, é posible que algunha das causas non se atope
co conxunto da serie & que pertence senén que poida estar temporal-
mente no Tribunal Militar Territorial IV na Corufa, ao que se tras-
ladan en ocasiéns, como instancia encargada de acreditar estes datos.

Atendendo 4 sta distribucién, existe unha gran variedade de
instrumentos de descripcion das series, que podemos resumir
brevemente no seguinte cadro:

Ferrol Marina Archivo da ZM.C. - Ferrol Ficheiro manual
ACoruna Terra ArchivodaZM.C.-Ferrol Base de datos
Santiago ~ Terra  Trib. Militar Territorial IV - A Corufia Base de datos
Ferrol Terra  Trib. Militar Territorial IV - ACorunia Base de datos
Lugo Terra  Delegacién de Defensa en Lugo Libro rexistro

Ourense  Terra  Arch. Regional del Noroeste - Ferrol ~ Base de datos
Pontevedra Terra  Arch. Regional del Noroeste - Ferrol  Base de datos
Vigo Terra  Arch. Regional del Noroeste - Ferrol ~ Base de datos

En canto aos instrumentos de descripcion hai que sinalar os
problemas que causa que os instrumentos de descripcién da serie

de Causas de Terra instruidas en A Corufia esté localizado no
Tribunal Militar Territorial IV, en A Corufia, mentres que a serie
atopase instalada no Archivo da Zona Maritima do Cantébrico en
Ferrol. Esta disfuncién causa non poucos problemas aos investiga-
dores e ao propio persoal do arquivo.

Hai que sinalar tamén que o nivel de descripcién acadado para
cada unha das series é diferente, polo cal o acceso as causas ten
maiores dificultades nalgtins arquivos e moito menor noutros.
Velai un cadro dos diferentes niveis descriptivos:

Ferrol Marifia Archivo da Z. M.C - Ferrol Feito causante
ACoruna Terra  ArchivodaZ M.C-Ferrol Delito - Encausados
Santiago Terra  Tiib. Militar Territorial IV - A Corufia Delito - Encausados
Ferrol Terra  Trib. Militar Territorial IV - A Corufia Delito - Encausados
Lugo Terra  Delegacion de Defensa en Lugo Delito - Encausados
Ourense  Terra  Arch. Regional del Noroeste - Ferrol = Encausados
Pontevedra Terra ~ Arch. Regional del Noroeste - Ferrol = Delito - 1° encausado
Vigo Terra  Arch. Regional del Noroeste - Ferrol ~ Delito - 1° encausado

Atendendo aos instrumentos de descripcion existentes e ao
nivel de descripcién acadado para cada unha das series, podemos
resaltar a dificultade de consulta das causas instruidas en Ferrol
pola xurisdiccién de Marifia, que hai que tentar atopar nun
ficheiro manual e no cal non figura o nome dos encausados (s6
esta cando hai un tnico encausado, como por exemplo nas deser-
ciéns de inscriptos de marifia); tamén as causas instruidas en Lugo
pola xurisdiccion de Terra tefien un maior nivel de dificultade por
non estar informatizado o libro de rexistro, e incluso as causas
instruidas en Pontevedra e Vigo presentan certa dificultade de
consulta ao reflectir tiinicamente o nome do primeiro encausado,
polo que pode resultar dificil atopar a causa se é que s6 se cofiece a
algin dos outros encausados (en ocasions varias decenas de
persoas).

Ademdis dos instrumentos de descripciéon de cada un das
series, hai tamén unha fonte de informacién comtn para o conxun-
to documental da documentacion do Fondo do Tribunal Militar
Territorial IV, que é a base de datos de solicitudes de documenta-
cién que leva este Tribunal. Nesta base de datos rexistranse as peti-
ciéns de persoas implicadas nas causas e dos seus familiares, refe-
ridas xeralmente a amnistias; é asi como &s veces, sen necesidade
de desprazarnos ao arquivo que custodia unha causa e o seu
instrumento de descripcién, podemos averiguar se existen causas
relacionadas con determinadas persoas elevando unha consulta ao
Tribunal Militar Territorial IV.

No tocante & conservacién material dos fondos pode decirse
que é boa, xa que estan instalados en locais habilitados especifica-
mente como arquivos. A practica totalidade deles estan instalados
en estanterias metdlicas, e agrupados en caixas ou legaxos, depen-
dendo de cada un dos arquivos. Ainda asi, hai que sinalar que non
en toda a sta vida documental, as causas estiveron en boas condi-
ciéns de conservacion, polo que hai algunhas causas dafiadas por
humidade ou fungos, sen que conste a existencia de tratamentos
especificos para esta documentacion.

Acceso & documentacion

Como xa comentaba anteriormente, a instancia a quen se deben
dirixir as solicitudes de consulta é o Tribunal Militar Territorial IV,
competente 4 stia vez para autorizar a consulta. A maioria das
consultas se producen para a investigacion histérica ou para acre-
ditar pensions; en tempos, cando ainda vivian un gran ntimero de
protagonistas das causas, habia tamén moito movemento para a
peticion de indultos e amnistias; e ultimamente hai tamén un certo
numero de consultas motivadas pola busqueda de informacién por
parte de familiares das persoas encausadas.

Ainda que nos arquivos nos que estdn depositados os fondos
documentais non se ofrece informacién por escrito sobre as normas
reguladoras do dereito de acceso a esta documentacion, hai que
sinalar que a norma bésica pola que se rixe é a Constitucion
Espatiola (CE), que no seu artigo 105.b) recolle: “A lei regulara...b)
O acceso dos cidadans aos arquivos e rexistros administrativos,
salvo no que afecte 4 seguridade e defensa do estado, a averigua-
cién dos delitos e a intimidade das persoas”.

Este precepto constitucional foi desenvolvido posteriormente
pola Ley de Régimen Juridico de las Administraciéns Publicas y
del Procedimiento Administrativo Comuin (LRPAC), que di no seu
artigo 35.h): “Os cidadéns, nas stias relacions coas administracions
publicas, tefien os seguintes dereitos...h) Ao acceso aos arquivos e
rexistros das administraciéns publicas nos termos previstos na
Constitucién e nesta ou noutras leis”.

E no seu artigo 37.1: “Os cidadéns tefien dereito a acceder aos
rexistros e aos documentos que, formando parte dun expediente,
obren nos arquivos adminstrativos, calquera que sexa a forma de
expresion, grafica, sonora ou en imaxe ou o soporte material no que
figuren, sempre que tais expedientes corespondan a procede-
mentos terminados na data de solicitude”.

Existe unha serie de limitacions ao dereito de acceso a arquivos
e rexistros, que vifia sinalado no artigo 105.b) da CE, como no artigos

37.2 da LRPAC: “o acceso aos documentos que contefian datos refe-
rentes 4 intimidade das persoas estard reservada a éstas”; comple-
mentado polo 37.3 da LRPAC: “o acceso aos documentos de caracter
nominativo que sen incluir outros datos pertencentes 4 intimidade
das persoas figuren nos procedementos de aplicaciéon do dereito,
salvo os de caracter sancionador ou disciplinario, e que, en conside-
racion ao seu contenido, podidan facerse valer para o exercicio dos
dereitos dos cidadédns, podera ser exercido, ademais de polos seus
titulares, por terceiros que acrediten un interese lexitimo e directo”.

Mais é a Ley de Patrimonio Histérico Espafiol a que regula o
acceso aos fondos documentais histéricos, como o que nos ocupa. E
a LPHE ven a recoller no seu artigo 59.1.c) que “cando os docu-
mentos contefian datos de cardcter policial, clinico ou de calquer
outra indole que poidan afectar & seguridade das persoas ou ao seu
honor, 4 intimidade da stia vida privada e familiar e a sta propia
imaxen, non poderan ser publicamente consultados sen consenti-
mento expreso dos afectados, ou até que transcorran vintecinco
anos da stia morte, se a stia data é coniecida, ou de cincuenta anos a
partir da data do documento, nos demadis casos”.

Polo tanto, podemos considerar que o acceso s causas xudi-
ciais anteriores a 1953 son hoxe mesmo de consulta libre para a
investigacién como o son en calquera archivo histérico ou adminis-
trativo. E pode entenderse tamén que a consulta das causas xudi-
ciais de anos posteriores poderia ser libre no caso de que os impli-
cados no proceso morreran antes de 1978, ou de que estiveran
ainda vivos e consentiran a consulta da causa xudicial.

Que se saiba, s6 os investigadores que comezaron a traballar
con estes fondos para a investigacion historica, atoparon pechadas
as portas para a consulta e reproduccion das causas xudiciais. Sen
dubida, a administracién militar ainda mantifia os modos pre-
constitucionais, e consideraba que os arquivos existian para satis-
facer as necesidades da administracion, mais non dos cidadans nin
da sociedade no seu conxunto.

En canto a reproduccion da documentacion non esta regulada
ningunha limitacién unha vez que se produciu o acceso, e s6
deberia de efectuarse contra o pago das taxas establecidas legal-
mente. E neste caso si que existen mais dificultades, xa que nalgtns
dos arquivos nos que estdn depositadas as causas se esixe unha
autorizacion expresa para facer fotocopias ainda que se accedera
libremente & consulta das mesmas. Por outra banda, as deficiencias
das fotocopiadoras e a ausencia de persoal adicado & reprografia
motiva que en moitas ocasions sexa o usuario quen tefia que facer
as fotocopias; e as taxas pola reproduccién semella que non estan
reguladas, o que produce unha certa inseguridade ao investigador.

Por tltimo, hai que sinalar que o requisito de autorizacion previa
a consulta polo Tribunal Militar Territorial IV é un anacronismo no
referente ao acceso aos documentos depositados en arquivos legal-
mente constituidos, que deberian de poder servir a documentacion
baixo os seus propios criterios (atendendo 4 regulacion legal do
acceso), sen necesidade de autorizacién expresa do Tribunal Militar
Territorial IV. Resulta I6xico pensar que se o Tribunal Militar Territorial
IV transfire unha documentacién a un arquivo, como pode ser o
Archivo General de la Zona Maritima del Cantédbrico ou o Archivo
Regional del Noroeste, a responsabilidade para permitir o acceso &
documentacion deberia de ser regulado polos propios arquivos.
Persoalmente, tefio consultado causas xudiciais do fondo da
Audiencia Territorial da Corufia, depositadas no Arquivo do Reino de
Galicia, sen necesidade de facer unha peticién ao xulgado de orixe.

Esta cuestion non é banal, xa que o sistema actual pode retardar
entre un e dous meses 0 acceso a unha documentacién que, doutro
xeito, poderia consultarse directamente no arquivo o primeiro dia
que se acudira ao mesmo. Se un investigador solicita a consulta
dunha causa xudicial e, dous meses despois, accede & mesma, e
atopa outra causa xudicial relacionada, teria que pedir unha nova
autorizacion e voltar dous meses despois. Incluso pode ser que
despois de dous meses de espera, a causa xudicial que se desexa
consultar poida non corresponder & persoa pola que se procura
senén a unha persoa co mesmo nome, ou o que € peor, pode resultar
que non se atope no arquivo ao que se dirixiu ao investigador.

Volume de documentacion conservada

No relativo & cantidade de causas relativas & Galiza deposi-
tadas nos diferentes arquivos é dificil cuantificar o ntiimero de
causas conservadas nos diferentes depositos. No relativo as causas
de marifa resulta dificil facer unha cuantificacion das causas
sustanciadas na Galiza, xa que a numeracién € correlativa e semella
abranguera a todalos Departamentos Maritimos existentes en 1936.
En canto &s causas de terra si que temos unha informacién aproxi-
mada que pode sernos de utilidade para evaluar o conxunto dos
fondos, referido sempre ao conxunto da 8 Regién Militar.

ANO N° APROXIMADO DE CAUSAS
1936 1.400
1937 1.600
1938 930
1939 1.140
Total 5.070

Para facernos unha idea aproximada do fondo relativo a
Galiza temos que ter en conta que este volume de causas abranguia
a outras zonas como as antigas rexiéns de Asturias, Le6n, Castilla-
La Vieja, Pais Vasco e Navarra,.

Temos ademdis algtins datos mais concretos referentes aos
tribunais militares de terra de Ferrol e A Corufia que, con cautelas,
poden extrapolarse ao resto da Galiza (non en termos absolutos no
referido ao niimero de causas, xa que a represion foi moi forte na

Corufia e Ferrol, senén na sta evolucion temporal).

CAUsAS 1936 | CAUSAS 1937 | CAusas 1938 | Causas 1939 | TOTAL
A Coruna 109 186 109 103 507
Ferrol 38 57 31 32 158
Total 147 243 140 135 665
IMPLICADOS | IMPLICADOS | IMPLICADOS | IMPLICADOS TOTAL
1936 1937 1938 1939
A Coruna 386 526 226 97 1235
Ferrol 195 214 49 34 492
Total 581 740 275 131 1727

Estes datos indican claramente a progresion da xustiza militar
nas prazas de Ferrol e A Corufia, que comeza con forza en 1936 (hai
que ter en conta que as causas deste ano refirense aos sete
primeiros meses do ano, de relativa tranquilidade, e os cinco
seguintes, de furiosa represion), crece ainda en 1937, para reducirse
sensiblemente en 1938 e 1939.

Resulta curioso sinalar tamén a diferencia de ratio cau-
sa/acusados entre A Coruia e Ferrol, xa que mentres na Corufa
hai unha media aproximada de dous encausados por causa, en
Ferrol a media é de tres encausados por causa. Mais significativa é
ainda esta relacion se a valoramos en funcién do ano, xa que en
1936 e 1937 a media era de 4 e 5 encausados por causa, en 1938 e
1939 a relacion era de 2 e 1 respectivamente. Esto implica ben as
claras unha xustiza mdis selectiva nos anos 1938 e 1939 diante da
abusiva e xeneralizada represion de 1936 e 1937.

Non consta a desaparicién definitiva de documentacion xudi-
cial referida a represion franquista, ainda que si hai causas “tempo-
ralmente desaparecidas”, polo trafico da documentacién entre os
diferentes depositos e o Tribunal Militar Territorial IV, que 4s veces
impide a localizacién de determinadas causas. Noutras ocasions, as
causas estdn mal ordeadas no depdsito e por elo as peticiéns dos

investigadores e familiares non son atendidas debidamente; este
caso é mdis corrente na Delegacion de Defensa de Lugo, onde
semella haber un evidente descontrol da documentacién arqui-
vada: nunha consulta que realicei no veran do 2003, unha de cada
tres peticions non foi atendida ao non atoparse a causa, sen unha
explicacion coherente dos problemas de localizacién da mesma.
Ainda asi, é importante non esquecer que moitos galegos esca-
paron fora da Galiza e foron xulgados posteriormente en sitios
como Asturias, Euzkadi, Catalunya ou Madrid, dependendo o
lugar onde foran detidos. Algunhas destas causas xudicias poden
estar depositadas en Ferrol (se foron sustanciadas noutros
xulgados da VIII Regién Militar) ou noutros arquivos militares.

A informaciéon suministrada polas causas xudiciais: entre a
fantasia e a realidade

Se ao consultar unha causa xudicial de calquera época hai que
ter en conta que moitos dos seus contidos estan sesgados en
funcién das posibles consecuencias penais e econémicas do
proceso, neste caso hai que manter ainda mais cautelas; porque non
s0 nos atopamos coa natural necesidade dos reos de evitar unha
condena, senén que o resto dos actores do proceso (forzas e corpos
da seguridade do estado, fiscais, testemufias, xuices e mesmo
algiin abogado) traballan para condenar aos reos en base a delictos
que na maior parte das ocasions eran ficticios, ou polo menos de
escasa entidade.

Ademadis nas causas non figuran toda unha serie de feitos
importantes que poden cofiecerse por outras fontes importantes,
dentro das cais hai que destacar a memoria oral. En moitas
ocasions as lembranzas dalgtins protagonistas dos feitos ou dos
seus familiares poden explicar de xeito sinxelo cousas que aparecen
nas causas e semellan inexplicabeis sen a apoiatura da memoria
oral. Hai toda unha serie de feitos e relacions (enemistades
persoais, relaciéns familiares ou sentimentais, antiga militancia
compartida, etc.), que s6 se poden albiscar na documentacion
contida nas causas xudiciais.

Sendo asi, resulta unha delicada misién trascender a montaxe
xudicial e discernir entre o marasmo de declaracions e informes
policiais aquelo que pasou realmente e aquelo que serviu para arte-
llar unha condena ou, en poucas ocasions, para zafar dela.

O mecanismo polo que se iniciaban as causas era ben atipico:
ainda que algunhas veces o inicio das mesmas respondia a unha
denuncia ou & investigacion dun delicto, a maior parte das veces
non era asi; o primeiro era a detencién dunha persoa e logo artella-

base o expediente buscando os delictos polos que habia que
xulgalos. Nos primeiros tempos foi corrente incluso que, cando
non se atopaba o delicto ou éste non tifia entidade, a causa era
sobreseida e o reo pasaba a disposicion do Delegado de Orden
Publico. En moitas ocasiéns, a custodia polo devandito delegado
era sinénimo dunha execucioén irregular: o “paseo”. Ese foi o caso,
por exemplo, do ex-crego e militante republican Matias Usero, o
profesor racionalista Francisco Iturralde, o militante galeguista
Arturo Noguerol, todos eles en Ferrol e a stia bisbarra, ou o antigo
sindicalista Eduardo Puente, en Compostela.

Por todo elo convén precisar que s6 unha parte da represion
esta documentada nestas causas xudiciais; moitas mortes e outras
formas de represion non seguiron o cauce legal senén que se
produciron por fora do mesmo. As veces s6 algunha parte do
proceso represivo se levou pola via xudicial, mentres que outras o
foron extraxudicialmente. Asi, podemos saber de moitos casos de
persoas asasinadas sen que conste nin unha tnica lifia sobre eles
na documentacion xudicial. Un caso claro € o do sindicalista
pesqueiro Manuel Montes Don e o seu fillo Carlos Montes Babio,
asasinados polo reartellamento das redes clandestinas da CNT a
finais de 1937 e comezos de 1938, sen que, a pesar do avanzado da
data, conste a existencia de ningtin sumario contra eles. Casos
como os seus foron frecuentes en toda Galiza e por bastante
tempo.

Diante da existencia dunha persoa detida, unha das primeiras
medidas que adoptaban os instructores era a de tomar declaracion
aos imputados e aos testigos ou supostos testigos dos feitos dos
que se lle acusou. Posteriormente era comtin reclamar informes das
suas actividades anteriores ao golpe militar e cando este se
produciu. Aqui entraban en xogo dende alcaldes a curas, pasando
por falanxistas, garda civil, e servicios de investigacién da policia
ou das forzas armadas.

Despois € corrente que o instructor do caso elevara un resumo
dos feitos ao tribunal para que este decidira se xulgaba xa os feitos
ou proseguia con outros actos de instrucciéon. En ocasions os
sumarios alongabanse por mais dun ano, agardando informes e
declaracions, ou modificandose a medida que ian sendo detidas
novas persoas implicadas nos sucesos. Finalmente celebrabase o
consello de guerra, que remataba sendo un simulacro de xustiza
na que os abogados defensores eran case sempre convidados de
pedra. En raras ocasions os acusados podian presentar testigos ao
seu favor e mesmo cando esto sucedia estos testigos eran amea-
zados, recriminados ou multados polas stas declaracions a favor
dos reos.

Ao longo de todo este proceso ian aparecendo unha serie de
informaciéns que hoxe poden resultar de utilidade para cofiecer a
historia da nosa terra na primeira mitade do século XX.

Informacion sobre os anos anteriores a guerra civil

En ocasidns, as causas xudiciais ofrecen importante informa-
cién do que era a actividade sindical e politica en toda Galiza nos
anos anteriores 4 guerra civil; a investigacién das persoas xulgadas
nas causas recollen moitas informaciéns e documentos dificiles de
atopar noutros arquivos. Dende documentacién incautada a socie-
dades sindicais, agrarias ou partidos politicos, até os informes das
novas autoridades relativas aos encausados: e aqui incluimos os
informes elaborados pola policia, servicios de informacién, garda
civil, alcaldes, Falange e mesmo curas.

Cando as referencias provefien de documentacién incautada
poden considerarse bastante fiables, mais cando vefien de informes
policiais ou parapoliciais, xa hai que ter mdis precaucion & hora de
valoralos, xa que poden estar moi sesgadas. Ademais no relativo &
adscripcion politica dos encausados € frecuente a confusién entre
as diferentes organizacions sindicais e politicas da esquerda ou a
simplificacién coas denominaciéns de “marxista”, “rojo” ou
“comunista”.

Informacion sobre o levantamento militar de 1936 na Galiza

Unha gran cantidade de causas tifilan como feitos de referencia
o movemento rebelde dos militares e a resistencia popular diante
da intentona facciosa. Logo poderiamos pensar que é posible
atopar unha cumprida informacién sobre estes feitos, que moti-
varon centenares de condenas a morte e milleiros de persoas encar-
ceradas. Mais &s veces as arbres non deixan ver o bosque e resulta
extremadamente dificultoso o recoller visiéns xerais sobre o que
aconteceu en cada unha das prazas. Se nos fiaramos pola xustiza
dos sublevados, a escasa seman que durou o movemento rebelde e
na que apenas morreron medio cento de golpistas, semellaria unha
tremenda loita de varios meses entre dous exércitos regulares.

Hai nas causas unha tremenda esaxeraciéon do que foron os
intentos de organizar a resistencia ao golpe e dos escasos éxitos que
logrou; ao tempo houbo unha glorificacion esaxerada das heroici-
dades dos militares golpistas diante dun exército enemigo de
obreiros e labregos sen armamento nin organizacion mlitar. A final
o que remata quedando bastante ben ilustrado nas causas xudiciais
é como un vergofiento e abusivo golpe de estado militar remata

convertindose por obra e gracia da propaganda no “glorioso move-
mento nacional”.

Informacion sobre a represion xudicial

Neste campo pisamos xa terra firme. Porque a represion xudi-
cial que hai nas causas € a que efectivamente foi naquelas datas.
Nin mdis nin menos. As condenas a morte, cadea perpetua e longas
penas de cédrcere por delitos de escasa entidade foron moeda
comun naqueles anos. Ainda que non hai ningtn traballo de
conxunto sobre a repercusion que tivo sobre a poboacion galega
este tremendo movemento represivo protagonizado pola xustiza
militar, seria moi significativo ver a tremenda cantidade de persoas
que padeceron condenas de carcere ou morte nos primeiros
tempos da sublevacion militar.

Ademadis desta visiéon dos efectos da represién xudicial,
podese albiscar tamén moito do método da represién xudicial
como complementaria 4 represion extraxudicial da policia, garda
civil e dos milicianos da Falange. Hai varios casos nos que esa
complementariedade queda palmariamente demostrada, ao
figurar certificados dos paseos contra persoas que foran absoltas ou
as que se sobreseera as stias causas na xurisdiccion militar, sen que
eso promovera ningunha protesta nin a adopcién de medidas de
caracter xudicial.

Pola contra, si que figuran nas causas as ameazas as persoas
que declaran a favor dos reos, ao longo da instruccién e mesmo nas
actas dos consellos de guerra, que podian rematar co inicio de dili-
xencias contra alguins testigos por suposto perxurio, ou por
calquera outro motivo que lle cadrara aos xuices ou fiscales.

Informacion sobre a represion extraxudicial

Xa comentei no referente & represion xudicial como nas causas
figuran reflectidos algtins paseos contra persoas que foran absoltas
en causas xudiciais. Tamén hai moitos casos de causas xudiciais
nos que aparecen informes da policia ou garda civil referidos aos
supostos autores dos delitos como “morto nos sucesos de xulio”,
“morto ao tentar escapar”, “morto en enfrontamento coas forzas de
seguridade”. Noutros casos, figura a sda detencion mais se perden
os seus datos no marasmo xudicial para rematar enterandonos por
outra fonte que foi asasinado vilmente sen siquera ser xulgado.

Tamén as declaraciéns de moitos dos detidos estan cheos de
relatos de feitos de represion extraxudicial contra persoas agachadas
nas stias casas, contra xente escapada nos montes ou que tentaba fuxir

a zona republicana; mais, por suposto, ningunha destas denuncias
deu pé a calquer tipo de dilixencia por parte das novas autoridades.

Informacion de caracter biografico

A hora de achegarnos 4 traxectoria persoal de moitas persoas
sinaladas no eido politico ou sindical, as causas xudiciais resultan
ser unha boa fonte de informacién. En ocasiéns os documentos
incautados permiten recompofier as actividades das persoas.
Noutras ocasiéns os informes policiais ou parapoliciais se
remontan incluso aos comezos do século XX e recollen os fitos mdis
significativos das persoas encausadas.

Tamén as declaraciéns dos encausados e dos testigos poden
axudar a recompofier a traxectoria vital de moitas persoas desta-
cadas nos movementos sociais da Galiza do primeiro tercio do
século XX.

Informacién sobre as persoas e institucions responsabeis da
represion

Nas causas podemos tamén atopar informaciéns biograficas
interesantes sobre persoaxes destacados do réxime franquista a
través da stia participacion en consellos de guerra, xa fora como
testigos, como fiscais, abogados defensores, xuices, ou integrantes
das forzas de seguridade e das milicias falanxistas.

En cada unha das prazas hai unha serie de nomes de perso-
axes que destacaron na represion que saen continuamente mencio-
nados nas causas e que mesmo foron os autores de centos e centos
de sentencias xudiciais contra persoas de esquerda. Gracias a esta
fonte pode lembrarse aos integrantes das forzas armadas que
actuaron con xustiza e dentro da legalidade e os que se prestaron &
farsa xudicial que se estaba desenvolvendo.

Informacion sobre o sistema carcelario e represivo en xeral

Ademais de informarnos sobre a represion xudicial, as causas
xudiciais proporcionan interesante informacion sobre o sistema
carcelario establecido na Galiza e fora dela nos anos mouros da
represion. A informacion do cércere e dos campos de concentracion
ven tanto dos momentos previos 4 sentencia como dos momentos
que seguiron 4s condenas de cércere. Asi podemos atopar informa-
cién sobre os campos de concentracién e as condicions de vida
neles, ou sobre as comisions de clasificacion dos prisioneiros, nas
que se mantifia presas as persoas capturadas na zona republicana

até conseguir os seus antecendentes para deixalos en libertade ou
sometelos a consello de guerra.

Ademais, a documentacién que segue a execucion das senten-
cias inclde a aplicaciéon de indultos as persoas presas e permite
cofiecer como foi evolucionando o réxime represivo instaurado na
nosa terra a finais de xulio de 1936. En moitas causas figura o
roteiro carcelario dalgtin dos presos, os indultos que se lle aplicaron
e, nalgunhas ocasiéns, a reduccion deses beneficios cando as
persoas voltaban a caer presas por realizar algunha actividade de
oposicion ao réxime.

Tamén hai que sinalar que en ocasiéns aparecen recollidas nas
causas sucesos acaecidos dentro das carceres, como intentos de fuga,
motins ou revoltas. Entre elas, por afectar a un bo niimero de presos
galegos, hai que destacar a fuga do penal de San Cristébal en
Pamplona en maio de 1938. En moitas das causas de orixe dos impli-
cados na fuga vefien referencias a stia participacion na mesma, sobre
todo cando se lle quixo aplicar algtn indulto parcial a presos que
habia tempo que morreran xa na fuga do Penal de San Cristébal.

Informacidon sobre a oposicion clandestina: organizaciéns
politico-sindicais e guerrilla

Outro tipo de informacion interesante é aquela que atinxe aos
intentos de reconstruccion das estructuras organizativas de partidos
politicos e sindicatos nos anos que seguiron ao golpe militar de
1936. Entre eles estan as actividades clandestinas e guerrilleiras que
foron sucedendose nos anos do franquismo. Tendo en conta que as
causas xudiciais ian parellas as investigacions policiais sobre estas
actividades, resulta de suma importancia a informacién contida
nestas causas, que pode axudar a explicar algtns feitos relacionados
coas actividades guerrilleiras e clandestinas.

Tamén nestas causas figuran documentos relativos a estas acti-
vidades, incautados no transcurso das investigaciéns: e aqui
atopamos dende documentacion interna dos grupos guerrilleiros,
partidos, sindicatos e organizacions unitarias (UNE e ANFD), bési-
camente, até prensa clandestina. Incluso nalgunha das causas
conservanse como probas algins efectos incautados como
bandeiras, listas de nomes en clave ou mesmo municiéns incau-
tadas &s partidas guerrilleiras.

Conclusion

A importancia da documentacién do Fondo do Tribunal
Militar Territorial IV ven dada pola escasez de documentacién

sobre o periodo 1931-1975 noutros &mbitos arquivisticos. A destruc-
cién da maior parte da documentacién correspondente a aquelas
épocas (xa fora da man das novas autoridades e dos propios posui-
dores para a documentacién privada, por mala conservacién ou por
expurgos irregulares na documentacion publica) ou a dificultade de
acceso a outras fontes (policia, garda civil, instituciéns penitencia-
rias) fai que a documentacion das causas xudiciais se convirta
nunha ferramenta indispensable para o estudio dos anos da II
Reptblica e do periodo de represion que lle seguiu.

Ainda asi convén lembrar novamente as cautelas que hai que
adoptar diante da documentacion das causas xudiciais e discernir
entre a informacién que ten validez por si mesma (a que atinxe ao
método e & cuantificacion da represion legal) e aquela outra que hai
que porier en relacion con outras fontes histéricas (memoria oral ou
escrita, documentacion doutros arquivos, publicacions periddicas,
etc) para valorar correctamente a stia validez.

